
XALQARO BAHOLASH 
DASTURLARI MOHIYATI VA 
AHAMIYATI

Vohidova Ibodat Hurmatullayevna
Osiyo xalqaro universiteti 2-kurs magistranti

Annotatsiya: Mazkur maqolada xalqaro baholash dasturlari talablari va ularni ta’lim tizimiga joriy etish tamoyillari haqida 
so‘z yuritiladi. Shuningdek, PISA va PIRLS xalqaro baholash dasturlarining muhim belgilari xorijiy olimlar fikrlari hamda 
ilmiy-tadqiqot ishlari asosida yoritib berilgan.

Kalit so‘zlar: xalqaro dastur, ko‘nikma, innovatsion yondashuv, mantiqiy tafakkur, tanqidiy fikrlash, islohot, global 
muammo.
Abstract: This article discusses the requirements of international assessment programs and the principles of their imple-
mentation in the education system, as well as the key features of the PISA and PIRLS international assessment programs 
based on the opinions and research works of foreign scholars.

Key words: international program, skills, innovative approach, logical thinking, critical thinking, reform, global problem.
Аннотация: В данной статье рассматриваются требования международных программ оценки и принципы их вне-
дрения в систему образования, а также важные особенности международных программ оценки PISA и PIRLS на 
основе мнений и научных работ зарубежных ученых.

Ключевые слова: международная программа, навыки, инновационный подход, логическое мышление, критиче-
ское мышление, реформа, глобальная проблема.

KIRISH
So‘nggi yillarda yurtimizda yuz berayotgan keskin yangilanishlar va tub o‘zgarishlar jamiyat hayotining 

barcha sohalarini globallashuv va integratsiyalashuv jarayonlari nuqtai nazaridan yangicha qarashlar, tushun-
chalar va munosabatlar asosida qayta ko‘zdan kechirishni taqozo etmoqda. Hozirgi kunda butun dunyo bo‘ylab 
har bir sohada globallashuv va integratsiya jarayonlari o‘z aksini topmoqda. Shu qatorda ta’lim ham davlat 
siyosatining ustuvor sohasiga aylandi va ushbu yo‘nalishda ta’limni yangicha innovatsion g‘oyalar asosida rivoj
lantirishga qaratilgan islohotlar amalga oshirila boshlandi. Jamiyat va hayotda sodir bo‘layotgan yangilanishlar 
ta’lim tizimida ham yangicha innovatsion yondashuvlarni, ta’lim, fan va ishlab chiqarish o‘rtasidagi integratsiya 
jarayonlarini yanada jadallashtirishga zamin yaratmoqda, natijada innovatsiyalarni ta’lim jarayoniga tatbiq etish 
dolzarb masalalar qatoridan joy oldi.

Ta’lim sifati va samaradorligini oshirishda xorijiy tajribalarni o‘rganish hamda ta’lim tizimiga xalqaro stan-
dartlar talablarini joriy etish muhim ahamiyat kasb etadi. Ta’lim sifatini baholash bo‘yicha xalqaro tajribalarni 
o‘rganish, mavjud milliy tizim bilan qiyosiy tahlil olib borish, xalqaro va xorijiy tashkilotlar bilan yaqin hamkorlik 
qilish, shuningdek, ta’lim sifatini baholash bo‘yicha xalqaro loyihalarni joriy etish zamon talablariga javob 
beradigan milliy baholash tizimini takomillashtirishning muhim shartlaridan biri hisoblanadi.

MAVZUGA OID ADABIYOTLAR SHARHI
O‘zbekiston Respublikasi Prezidentining 2019-yil 29-apreldagi “O‘zbekiston Respublikasi Xalq ta’limi 

tizimini 2030-yilgacha rivojlantirish konsepsiyasini tasdiqlash to‘g‘risida”gi 5712-son1 Farmonida 2030-yilga kelib 
PISA xalqaro dasturi reytingida dunyoning eng ilg‘or 30 ta mamlakati qatoriga kirishga erishish, shuningdek, 
xalq ta’limi tizimida ta’lim sifatini baholash sohasidagi xalqaro tadqiqotlarni tashkil etish asosida ta’lim sifatini 
baholashning milliy tizimini yaratish vazifalari belgilangan.

1	 https://lex.uz/ru/docs/-4312785 

O‘zbekiston Respublikasi Vazirlar Mahkamasining “Xalq ta’limi tizimida ta’lim sifatini baholash sohasi-
dagi xalqaro tadqiqotlarni tashkil etish chora-tadbirlari to‘g‘risida”gi 997-son2 qarorida ushbu yo‘nalishdagi 
eng ustuvor vazifalar sifatida xalqaro tadqiqotlar natijalariga asoslangan holda o‘qish savodxonligini baholash, 
shuningdek, PISA va PIRLS baholash dasturlari yo‘nalishidagi savollar milliy bazasini yaratish hamda ularni 
o‘quv dasturlariga integratsiya qilish belgilab berilgan.

O‘zbekiston Respublikasida xalq ta’limi tizimida olib borilayotgan amaliy ishlar, ta’lim sifatini baholash 
sohasidagi xalqaro tadqiqotlarni tashkil etish bo‘yicha hukumat qarorining qabul qilinishi hamda ta’lim sohasi-
dagi yutuqlarni baholash xalqaro assotsiatsiyasi (IEA) kabi nufuzli tashkilotlar bilan hamkorlik aloqalarining 
yo‘lga qo‘yilishi ta’lim tizimini takomillashtirishda muhim ahamiyat kasb etadi.

Xalqaro baholash dasturlari, jumladan, PISA (Xalqaro o‘quvchilarni baholash dasturi) ta’lim tizimlari
ning samaradorligini baholash va ularni takomillashtirishda muhim vosita hisoblanadi. Ushbu dasturlar turli 
mamlakatlardagi 15 yoshli o‘quvchilarning bilim saviyasini aniqlash orqali ta’lim tizimlarining kuchli va zaif 
jihatlarini tahlil qilish imkonini beradi. Xalqaro baholash dasturlarining mohiyati o‘quvchilarning o‘qish, mate
matika va tabiiy fanlar bo‘yicha bilim hamda ko‘nikmalarini baholashdan iborat bo‘lib, bunda nafaqat bilim dara-
jasi, balki olingan bilimlarni kundalik hayotda qo‘llash qobiliyati ham inobatga olinadi. Mazkur dasturlar turli 
mamlakatlarning ta’lim tizimlarini o‘zaro taqqoslash imkonini berib, har bir davlatga o‘z ta’lim tizimidagi yutuq 
va kamchiliklarni aniqlashga yordam beradi.

Baholash natijalari ta’lim sohasida strategik qarorlar qabul qilish uchun muhim axborot manbai bo‘lib xizmat 
qiladi hamda davlatlarga ta’lim tizimini yanada takomillashtirish yo‘nalishlarini belgilash imkonini yaratadi. Shu 
bilan birga, xalqaro baholash dasturlari ta’lim sifatini oshirish, ta’lim siyosatini takomillashtirish, xalqaro hamkor-
likni rivojlantirish hamda o‘quvchilarga yo‘naltirilgan ta’limni amalga oshirishda muhim ahamiyat kasb etadi.

TAHLIL VA NATIJALAR
Hozirgi kunda milliy o‘quv dasturi ishlab chiqilmoqda. Milliy o‘quv dasturi doirasida bolalarga endilikda 

nazariy bilimlargina emas, balki hayotiy ko‘nikma va malakalarni shakllantirish ustida ish olib borilmoqda. 
Aynan shu yondashuv orqali xalqaro baholash dasturlarida ijobiy natijalarga erishish mumkin. PISA muayyan 
maktab o‘quv dasturlarining ustunligini o‘rganishdan ko‘ra, o‘quvchilarning asosiy mavzular bo‘yicha bilim va 
ko‘nikmalarini amaliyotda qo‘llay olish qobiliyati, muammolarni tahlil qilish, sharhlash va samarali hal etish, 
fikrlash hamda muloqot qilish imkoniyatlarini baholaydi. PISA o‘quvchilarning ta’lim sohasidagi yutuqlarini 
jahon davlatlaridagi maktab o‘quvchilarining bilimlari va ularni amaliyotda qo‘llay olish mahorati asosida baho
lovchi xalqaro dastur bo‘lib, uning asosiy maqsadi 15 yoshli o‘quvchilarning o‘qish savodxonligi, matematika 
va tabiiy fanlar bo‘yicha savodxonlik darajalarini turli testlar yordamida aniqlashdan iboratdir. Ushbu loyihalar 
o‘quvchilarning ijodiy va tanqidiy fikrlashini, olgan bilimlarini hayotda qo‘llay olish qobiliyatlarini baholashga, 
shuningdek, mazkur ko‘nikmalarni shakllantirishga undaydi. Dastur 1997-yilda joriy etilgan bo‘lib, har uch yilda 
bir marta o‘tkazib kelinadi.

PIRLS (Progress in International Reading and Literacy Study) boshlang‘ich sinf o‘quvchilarining matnni 
o‘qib tushunish darajasini baholashga qaratilgan xalqaro tadqiqot dasturidir. PIRLS tadqiqotida 50 dan ortiq 
davlatlar ishtirok etib kelmoqda. Mazkur xalqaro tadqiqotning asosiy maqsadi turli ta’lim tizimlariga ega bo‘lgan 
davlatlardagi boshlang‘ich maktab o‘quvchilarining matnni o‘qish va qabul qilish bo‘yicha tayyorgarlik darajasini 
aniqlash, shuningdek, o‘quvchilarning turli yutuqlarga erishishiga ta’sir etuvchi ta’lim tizimining o‘ziga xos xusu-
siyatlarini baholashdan iboratdir.

TADQIQOT METODOLOGIYASI
TIMSS (The Trends in International Mathematics and Science Study) matematika va tabiiy fanlarni o‘zlashti-

rish sifatini xalqaro monitoring qilish va baholash tizimi hisoblanadi. Ushbu tadqiqot o‘quvchilarning matematika 
va tabiiy fanlar bo‘yicha boshlang‘ich maktabning 4-sinfi hamda tayanch maktabning 8-sinfi o‘quvchilarining 
o‘zlashtirish darajasini dunyoning turli mamlakatlarida qiyosiy o‘rganishni maqsad qilib qo‘yadi va olingan nati-
jalarga muvofiq har bir mamlakat ta’lim tizimining o‘ziga xos xususiyatlari hamda yutuqlarini aniqlash imkonini 
beradi.

TALIS (Teaching and Learning International Survey) turli mamlakatlarda tashkil etiladigan pedagogik jara
yonlarning xalqaro qiyosiy tahliliga asoslangan tadqiqot bo‘lib, Xalqaro iqtisodiy hamkorlik va rivojlanish tash-
kiloti tomonidan ta’sis etilgan.

2	 https://lex.uz/docs/-4097073 

Xalqaro tadqiqotlarda ishtirok etish orqali o‘quvchilarda maktabda olgan bilimlarini hayotda qo‘llay olish 
ko‘nikmalarini shakllantirish mumkin. Buning uchun mas’ul vazirlik va idoralar tomonidan quyidagi ishlarni 
amalga oshirish zarur:

•	 ta’lim sifatini xolisona monitoring qilish imkonini beradigan milliy baholash tizimini yaratish;

•	 ta’lim sifatiga ta’sir etuvchi moddiy-texnik bazani mustahkamlash;

•	 xalqaro ilmiy tadqiqot ishlarini olib borish; xalqaro tadqiqotlar asosida qo‘shimcha metodik qo‘llanmalar va 
adabiyotlar yaratish;

•	 xalqaro tadqiqotlar yo‘nalishlaridagi savollar milliy bazasini shakllantirish va ularni o‘quv dasturlariga inte-
gratsiya qilish;

•	 xalqaro tadqiqotlarga asoslangan holda tegishli fanlar bo‘yicha o‘qitish shakllari, metodlari va texnologi-
yalarini yangilash hamda o‘quvchilarning tayyorgarligini kuchaytirish maqsadida malaka oshirish kurslarini 
tashkil etish;

•	 pedagog kadrlar tayyorlovchi oliy ta’lim muassasalarida o‘quv dasturlarini xalqaro tadqiqotlar talablari 
asosida moslashtirish.

XULOSA
O‘zbekiston ta’lim tizimi xalqaro baholash dasturlari asosida o‘quvchilarning mantiqiy va tanqidiy fikrlashini 

rivojlantirishga qaratilgan islohotlarni amalga oshirayotgan bir sharoitda, ta’lim sifatini oshirish va o‘quvchi
larning global talablar asosida raqobatbardoshligini ta’minlashni o‘zining ustuvor maqsadi sifatida belgila-
moqda. Xalqaro baholash dasturlari, xususan, PISA va TIMSS kabi tizimlar o‘quvchilarning faqat bilim dara-
jasini emas, balki ularning mantiqiy va tanqidiy fikrlash ko‘nikmalarini ham baholash orqali ta’lim tizimining jahon 
miqyosidagi o‘rnini mustahkamlashga xizmat qilmoqda. Biroq amaldagi jarayonlarda ayrim muammolar ham 
mavjud. Jumladan, o‘qituvchilarning yangi metodologiyalarni qo‘llashga tayyorlik darajasi, ta’lim resurslarining 
yetarli emasligi hamda xalqaro baholash dasturlarining metodologiyasiga to‘liq moslashtirilgan test materialla-
rini ishlab chiqish masalalari dolzarb bo‘lib qolmoqda. Ushbu muammolarni bartaraf etish uchun zamonaviy, 
kompetensiyaga yo‘naltirilgan o‘quv materiallarini yaratish zarur bo‘lib, bu o‘quvchilarning nafaqat bilimini, balki 
ularning mantiqiy tafakkur qobiliyatlarini ham rivojlantirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Ta’limda menejment

